
Гибадуллина Дилбәр Рахип кызы

Педагогик стажы  33 ел, Беренче квалификацион категорияле
башлангыч  сыйныф укытучысы
.
Уңышлары
Татарстан Фән һәм  Мәгариф министрлыгының “Мәгарифтәге казанышлары өчен “күкрәк билгесе

Укытучы: ГЫЙБАДУЛЛИНА ДИЛБӘР РАХИП кызы.
Актаныш 1 нче урта мәктәбе
Татар теле.
Тема. Тамыр һәм кушымча. Сүз ясагыч һәм бәйләгеч кушымчалар.
Максат. 1) Сүз ясагыч һәм бәйләгеч кушымчалар турында төшенчә бирү. Аларны аерырга өйрәтү өстендә эшләү.
2) Сүзнең грамматик мәгънәсе дигән төшенчә кертү, аны ачу. Сүзнең лексик мәгънәсе турындагы белемнәрне ныгыту,
тирәнәйтү.
3) Чагыштыру, күзәтү, анализ ясау, логик фикер йөртү сәләтен үстерү, эшчәнлек ихтыяҗы тәрбияләү.
Дәрес тибы. Яна белем һәм күнекмәләр формалаштыру.
Дәрес барышы.
I. Оештыру өлеше. Уңай психологик халәт тудыру. Укучыларның кәефләрен күтәрү.
II. Белемнәрне актуальләштерү. Узган дәрестә өйрәнгән “Тамыр һәм кушымча” темасының үзләштерелү дәрәҗәсен тикшерү.
Сораулар куела:
· Нәрсә ул тамыр сүз?
· Нинди сүзләргә тамырдаш сүзләр дип әйтәбез?
· Ясалышы ягыннан сүзләр нинди була?
· Тамырга ялганып килә торган кисәк нәрсә дип атала?
· Әйтелешләре буенча нинди кушымчаларны беләсез?
Үзбәя.
III. Уку мәсьәләсе кую, чишү.
Мин сезгә бүген серле сүзләр алып килдем. Нинди серле сүзләр икән алар?
балык
балык
балыкчы
балыклар
балыксыз
балыкка
Укучылар тактадагы сүзләрне укыйлар. Күчереп язалар.
· Алар нәрсәсе белән охшаш? (Тамыры)
Күрсәтегез.
· Нәрсә белән аерылалар? (Кушымчалары белән) Күрсәтегез.
· Сүзләрнең лексик мәгънәсе ничек? (Укучыларның җаваплары)
Укытучы тактада сүзнең лексик мәгънәсен ачардай рәсемнәр ясап бара.

 Балык - сулыкларда яшәүче зат. 
Балыкчы - балык тотучы кеше.
         Балыксыз - балык булмаган урын, сулык. 
Бу сүзләрнең лексик мәгънәсе үзгәрде, ягъни яңа мәгънәле сүзләр ясалды.

Балык.

                  Балыклар - шул ук балык, тик берничә, күплек санда.
Балыкка - шул ук балыкка карыйм.
Сүзләрнең грамматик мәгънәсе үзгәрде, ә төп лексик мәгънәсе үзгәрмәде.
· Аны нәрсә үзгәртте соң? (Кушымчалар)
· Андый кушымчаларны ничек атар идегез? (Укучылар үз вариантларын әйтәләр)
Укытучы укучыларның фикерләрен тыңлап, гомумиләштереп, укучылар белән бергә модульләштерә.
Димәк, кушымчалар мәгънәләренә карап та бүленәләр.

 кушымчалар сүзнең төп мәгънәсен үзгәртмиләр. Аларны бәйләгеч кушымчалар дип атыйлар: балык, балыкка. Ә кайбер кушымчалар яңа сүзләр ясыйлар. Аларны сүз ясагыч кушымчалар дип атыйлар. Тактада модуль төзелә.

· Аларны ничек белдек? (Сүзләрне чагыштырдык, тамыр, кушымчага аердык, лексик мәгънәсен аңлаттык)
Үзбәя.
IV. Күнекмәләр өстендә эш.
1) Түбәндәге алгоритм буенча эшлибез:
а)
тамыр сүзләрне яз;
б)
кушымчалы сүзләрне яз;
в)
кушымчасын күрсәт;
г)
кушымчаның эшен әйт.
Бу күнегү безне нәрсәгә өйрәтте?
Үзбәя.
2) Сүзләрне үз төркемнәренә яз: хезмәт, хезмәтче, хезмәттәш, хезмәттә, хезмәтне, хезмәттсез, эш.
Кушымчалар нинди эш башкарды?
Үзбәя.
V. Рефлексия.
· Нәрсә белдек? (Кушымчалар сүз ясагыч һәм бәйләгеч була)
· Алар нинди эш башкара? (Сүз ясый, сүзләрне бәйли)
· Тагын нинди сүзләр була? (Тамыр сүзләр)
· Кыенлыклар булдымы? Кайда? Ни өчен? (Укучыларның җаваплары)
VI. Гомуми үзбәя.
VII. Өйгә эш.
1 ) Кагыйдәне исеңдә калдыр.
2) Матур язу күнекмәләре өстендә эш.
3) Сүз ясагыч, бәйләгеч кушымчалар кертеп “Балык тотканда” дигән кечкенә инша язарга.
VIII. Киләсе дәрескә проблема кую.
Тактадагы сүзләрне төркемләп уку. Бу сүзләр бер - берсеннән нәрсәләре белән аерыла? (Мәгънәләре) Андый сүзләрне татар телендә ничек атыйлар икән? Бу турыда киләсе дәрестә сөйләшер​без.
Тамыр

Кушымча





Бәйләгеч куш





Сүз ясагыч куш.





Парларда бер - берсенә сөйләп ныгыталар.


Нинди яңалык белдек инде? (Кушымчалар ике төрле була: сүз ясагыч һәм бәйләгеч)








